
Seinastu dagarnar er løg­
maður fara at sletta nakrar 
av sínum 3.581 vinum á Face­
book. Ymsar meiningar eru 
um, hvussu skilagott tað er 
av einum stjórnarleiðara at 
vera so aktivur á Facebook, 
sum Kaj Leo Johannesen 
er. Onkur heldur hetta vera 
djarvt, onkur annar heldur, 
at hann kann koma til at 
avdúka onkrar veikar síður 
hjá sær sjálvum.

Men í øllum førum er tað 
sera avbjóðandi – og hann 
fær sína sak fyri.

Fyrr í vikuni boðaði Flóvin 
Eidesgaard, ein íðin javnaðar­
maður og íðin kjakari á Face­
book, frá, at løgmaður hevði 
strikað seg sum vin. Helst er 
løgmaður troyttur av øllum 

viðmerkingunum 
frá Flóvini.

Men í gjár boð­
aði so Heini Fest­
irstein, sum eisini 
er íðin kjakari á 
Facebook frá, at 
løgmaður eisini 
hevur strikað seg 
sum vin á Face­
book. 

Heini Festir­
stein er grafikari, 
og hann hevur 
gjørt eina stutt­
liga forsíðu av Se 
& Hør, sum uttan 
iva er íblást av 
nýggjársrøðu løg­
mans.

Spennandi verður, um 
løgmaður fer at halda fram á 

Facebook, ella um hann fer at 
gera eina »Jónu Mortensen« 
og sletta síni spor...

Borgarstjórin í Havn er í døpurhuga 
og rópar harðliga varskó, nú fólka­
talið í høvuðsstaðnum minkar –  og 
somuleiðis skattakrónurnar. Hann 
sigur, at hetta hendir, meðan al­
mennu Føroyar einki gera fyri at gera 
tað liviligari fyri vanligu familjurnar, 
sum nú í vaksandi tali flyta av land­
inum.

Og rætt hevur Heðin Mortensen í 
tí, at í politisku skipanini hevur høv­
uðsstaðurin ongan góðan – ella fáar. 
Fleiri politikarar síggja tað sum eina 
dygd at vera ímóti Havnini – og síggja 
eina æru í at draga stovnar úr Havn­
ini og út á bygd. Hetta »bragd« hava 
fleiri gjørt: Jørgen Niclasen, Aksel V. 
Johannesen og Jacob Vestergaard 
bara fyri at nevna onkrar.

Og í landsstýrinum í dag sita eis­
ini fleiri, sum pontentielt vilja draga 
skattakrónur úr høvuðstaðnum – 
bara tað er til okkurt úti á bygd.

Soleiðis kunnu vit gita, at íløgur 
helst fara at verða gjørdar í vegakervi 
í Eysturoy, eftirsum at landsstýr­
ismaðurin í innlendismálum er av 
Skálafjørðinum. Klaksvíkar Sjúkra­
hús verður tikið fram um landssjúkr­
ahúsið, og Tekniski Skúli í Klaksvík 
fram um skúladepil í Marknagili, og 
vit fara óiva næstu dagarnar at síggja 
eitt eljustríð millum samgongupoli­
tikarar um skattakrónur, sum skulu 
dragast higar og haðar.

Hetta er eitt løgið fyribrigdi, vit 
hava. Ofta tykist tað sum um, at end­
amálið er, at tað skal vera líka keði­

ligt í Havn sum onkra aðrastaðni í 
landinum.

Høvdu vit nóg mikið av pengum, 
so kundu vit havt fleiri kraftsentur í 
landinum. Men tað hava vit ikki. Løg­
maður sigur, at norðurlendska væl­
ferðarsamfelagið als ikki verður ein 
sjálvfylgja í framtíðini.

Kanska hann hevur rætt, hóast 
vit ikki vóna tað. Men sum landsins 
leiðari, so skyldar hann okkum eisini 
at tryggja, at pengarnir verða brúktir 
skilagott.

Hava vit ráð at hava fleiri skúlar, 
til dømis tekniskar skúlar, sjómans­
skúlar, studentaskúlar, sjúkrahús og 
so framvegis. Høvdu vit ikki kunna 
spart pengar, við at lagt stovnar sam­
an?

Og hví kunnu vit ikki hava eitt 
sterkt kraftsendur í Føroyum, sjálvt 
um tað liggur í Havn? Havnin er 
høvuðsstaðurin hjá okkum øllum. 
Hon er størsti býur og soleiðis ein 
nátúrligur staður til eitt kraft­
sentur – og so liggur hon mitt í Før­
oyum, í sentrum.

Borgarstjórin hevur grein í sínum 
máli, tá hann lýsir illviljan millum 
landspolitikarar mótvegis høvuðs­
staðnum. Hesin illvilji kostar nógvar 
milliónir – og hann er ein stór hóttan 
móti vælferðarsamfelagnum.

Hetta er eitt mál, 
sum Kaj Leo Johann­
esen kann taka í egn­
ar hendur. Hann kann 
steðga fordómunum og 
seta ein skilvísan 
politikk á skrá, 
sum gagnar 
høvuðsstaði, 
ú t j a ð a ra 
og allari 
tjóðini.

Tað er ein dygd at verða 
væl fyrireikaður – og vit 
eru helst fleiri, sum høvdu 
viljað dugað hetta betur. 
Men í mun til kappingar­
neytar okkara á Dimma­
lætting, so mugu vit kap­

itulera, tí so tíðliga, sum 
tey eru við jólagávum eru 
vit ikki. Longu trettanda 
dag jóla spyrja tey, hvussu 
nógvar pengar fólk brúka 
til jólagávur í ár... ;-)

Jól á Dimmu
Í samband við at 14. januar 
2012 eru liðin 40 ár síðani 
Margreta II gjørdist drotn­
ing, geva Føroyar, Dan­
mark og Grønland út eina 
felagsfrímerkjaútgávu 4. 
januar 2012 undir heitinum 
“Drotning í 40 ár”. Frímerkja­
útgávan fevnir bæði um eitt 
sokallað smáark og eitt leyst 

frímerki. Danski 
listamálarin Mikael 
Melbye hevur málað 
og Martin Mörck 
hevur graverað.

Áljóðandi virði er 
10,50 kr.

Drotning í 40 ár

Hví Kris 
misnýtir 
børn
Agga Niclasen
kjak á síðu 16

Heini 
og skotin 
sangfuglur
Óli Jacobsen
kjak á síðu 18

Hugskot og viðmerkingar – send sms til 225000

Løgmaður slettar vinir

Helgi Abrahamsen: Full­
veldissamráðingarnar eru 

framvegis ikki lidnar, sigur 
Útvarpið í kvøld.

– Byrjar at líkjast seinna 
heimsbardaga. 

– Hann er heldur ikki form­
liga avsluttaður enn.

Kunnu bara hava eitt 
kraftsentur í Føroyum


